Saglasno odredbama člana 6. Zakona o javnim preduzećima u Federaciji Bosne i Hercegovine («Službene novine Federacije BiH» broj 8/05,) na osnovu člana 317. stav 2. tačka 13. Zakona o privrednim društvima («Službene novine Federacije BiH» broj 23/99, 45/00, 2/02, 6/02 i 29/03 )i člana 32. Odluke o organizovanju JKP "Vodovod i kanalizacija" Velika Kladuša («Službeni glasnik općine Velika Kladuša» br. 5/05 i 7/05)  Skupština  Javnog komunalnog preduzeća «Vodovod i kanalizacija» d.o.o. Velika Kladuša, na sjednici održanoj ___________ 2005. godine usvojila je:

S T A T U T

JAVNOG KOMUNALNOG PREDUZEĆA

«VODOVOD I KANALIZACIJA» d.o.o.

VELIKA KLADUŠA

I – OPŠTE ODREDBE

Član  1.

Statutom JKP "Vodovod i kanalizacija" d.o.o.  Velika Kladuša utvrđuju se: pitanja firme – naziva  i sjedišta preduzeća, djelatnosti koje preduzeće obavlja, iznos osnovnog kapitala, način potpisivanja firme preduzeća, način sazivanja Skupštine i donošenja odluka u Skupštini, izbor, opoziv i djelokrug organa Skupštine, primjena Etičkog kodeksa, raspodjela dobiti i način pokrivanja gubitaka, postupak nabavke preduzeća, planiranje poslovanja preduzeća, investicije, primjena knjigovodstvenih i finansijskih računovodstvenih standarda, rezerve preduzeća, zaštita životne sredine, način promjene oblika društva, postupak izmjene i dopune Statuta te druga pitanja u skladu sa Zakonom o javnim preduzećima u Federaciji Bosne i Hercegovine i Zakonom o privrednim društvima.

Član  2

JKP "Vodovod i kanalizacija" d.o.o.  je osnovano na osnovu «Odluke o organizovanju Javnog komunalnog preduzeća «Vodovod i kanalizacija» Velika Kladuša»,  broj: 01-05-112/05, i «Odluke o izmjenama i dopunama Odluke o organizovanju Javnog komunalnog preduzeća «Vodovod i kanalizacija» Velika Kladuša» broj 01-05-178/05, donesenom od strane Općinskog vijeća općine Velika Kladuša kao Osnivača i registrovano je u skladu sa važećim propisima u Kantonalnom sudu u Bihaću pod brojem         1-5341-00 na dan 01.07.2005. godine.

Član  3

JKP "Vodovod i kanalizacija" d.o.o. Velika Kladuša  je pravno lice koje samostalno obavlja djelatnost upisanu u sudski registar radi sticanja dobiti i obavljanja djelatnosti od opšteg interesa.

Član  4

JKP "Vodovod i kanalizacija" d.o.o.  Velika Kladuša može osnovati dio preduzeća koji će u pravnom prometu imati određena ovlaštenja. Dijelovi preduzeća osnovani radi efikasnijeg poslovanja i postizanja boljih poslovnih rezultata nemaju svojstvo posebnog pravnog lica. Dijelovi preduzeća upisuju se u sudski registar prema sjedištu javnog preduzeća  saglasno važećim propisima o registraciji preduzeća.

Član 5

Javno preduzeće je dužno da posluje u skladu sa zakonom, dobrim poslovnim običajima i poslovnim  moralom.

Član  6

JKP "Vodovod i kanalizacija" d.o.o.  Velika Kladuša može da zaključuje ugovore i obavlja druge poslove prometa roba i usluga samo u okviru djelatnosti upisanih u sudski registar.

II – FIRMA I SJEDIŠTE 

Član 7

Firma je naziv pod kojim preduzeće posluje. Puni naziv preduzeća je Javno komunalno preduzeće «Vodovod i kanalizacija» d.o.o. Velika Kladuša . skraćeni naziv preduzeća je: JKP "VIK" d.o.o.  Velika Kladuša.

U svome poslovanju preduzeće koristi firmu u punom ili skraćenom obliku, kako je i upisana u sudskom registru.

Član  8

Sjedište JKP "Vodovod i kanalizacija" d.o.o.  Velika Kladuša je u Ulici Kulište br: 2, Velika Kladuša. Sjedište JKP "Vodovod i kanalizacija" d.o.o.  Velika Kladuša može biti izmjenjeno odlukom Nadzornog odbora uz saglasnost Osnivača. Promjena sjedišta mora biti upisana u sudski registar.

Član  9

Preduzeće ima svoj znak koji pobliže označava Preduzeće, njegovu djelatnost i sjedište.

Odluku o utvrđivanju i upotrebi znaka donosi Nadzorni odbor.

Član  10

Preduzeće ima pečat i štambilj.

Pečat je okruglog oblika i sadrži oznaku, naziv firme i sjedište firme.

Štambilj je pravougaonog oblika i sadrži: oznaku i naziv firme, sjedište i tekst koji pobliže označava namjenu upotrebe štambilja.

III – DJELATNOST I PREDUZEĆA 

ČLAN  11

Djelatnosti preduzeća su upisane su u sudski registar nadležnog suda suglasno standardnoj klasifikaciji djelatnosti utvrđenoj Zakonom i odlukom o standardnoj klasifikaciji djelatnosti u Federaciji Bosne i Hercegovine  i to su slijedeće:
41      SAKUPLJANJE, PREČIŠĆAVANJE I DISTRIBUCIJA VODE
41.41.41.0 sakupljanje, prečišćavanje, proizvodnja i distribucija vode
90.0                 uklanjanje otpadnih voda, odvoz smeća i slične djelatnosti

45.1                pripremni radovi na gradilištu
45.1145.110 rušenje građevinskih objekata i zemljanji radovi

45.212             niskogradnja - izgradnja objekata niskogradnje, gradskih cjevovoda, vodovoda i kanalizacije

45.241             izgradnja hidrograđevinskuih objekata

45.242             održavanje hidrograđevinskih objekata

45.3345.330 postavljanje instalacija za vodu, plin, grijanje, ventilaciju i hlađenje

74.2074.200 arhitektonske, inžinjerske djelatnosti i tehničko savjetovanje

74.8474.840     ostale poslovne djelatnosti na drugom mjestu nepomenute
Član  12

JKP "Vodovod i kanalizacija" d.o.o.  Velika Kladuša može osnivati ili kupovati nova preduzeća i nove djelatnosti u cijelini ili djelimično samo ukoliko su isti:                                                                                                                                            -uključeni u poslovne djelatnosti za poslovne djelatnosti koje su direktno vezane za  registrovane djelatnosti JKP "Vodovod i kanalizacija" d.o.o.  Velika Kladuša,

· ako se radi o kupovini koja bi direktno i objektivno mogla biti od koristi preduzeću,  

Član 13

JKP "Vodovod i kanalizacija" d.o.o.  Velika Kladuša, može i bez upisa u sudski registar, da obavlja i druge djelatnosti koje služe djelatnosti upisanoj u registar, koje se obično obavljaju uz tu djelatnost, u manjem obimu ili povremeno.

IV – IZNOS OSNOVNOG KAPITALA

Član 14

Osnovni kapital JKP "Vodovod i kanalizacija" d.o.o.  Velika Kladuša iznosi: 20.632.289.75 KM                                                                                              

V – ORGANI UPRAVLJNJA, NIHOV IZBOR, OPZIV I NADLEŽNOSTI

Član  15

Organi upravljanja JKP "Vodovod i kanalizacija" d.o.o.  Velika Kladuša su:

· Skupština

· Nadzorni odbor

· Uprava (menadžment)  preduzeća, kao oragani upravljanja i

· Odbor za reviziju

Član  16

Ovlaštenja Skupštine JKP "Vodovod i kanalizacija" d.o.o.  Velika Kladuša vrši Općinsko vijeće Općine Velika Kladuša.

Skupština ima slijedeće nadležnosti:

· imenuje i razrješava članove Nadzornog odbora,

· donosi Statut, vrši njegove izmjene i dopune na prijedlog Nadzornog odbora

· donosi poslovnike na prijedlog Nadzornog odbora,

· donosi Etički kodeks ponašanja na prijedlog Nadzornog odbora,

· donosi plan poslovanja na prijedlog Nadzornog odbora,

· donosi cijene za osnovne djelatnosti preduzeća,

· donosi odluke o povećanju i smanjenju osnovnog kapitala,

· donosi odluku o raspodjeli dobiti,

· donosi odluke o pokrivanju gubitka,

· donosi odluke o statusnim promjenama i reorganizaciji društva,

· donosi odluke podjeli i prestanku društva,

· donosi odluku o izboru vanjskog revizora,

· usvaja godišnji izvještaj preduzeća koji uključuje finansijski izvještaj, izvještaj Nadzornog odbora, izvještaj revizora i odbora za reviziju,

· donosi i druge odluke u skladu sa Zakonom o privrednim društvima i Zakonom o javnim preduzećima,

Član  17

Skupština JKP "Vodovod i kanalizacija" d.o.o.  Velika Kladuša se saziva po potrebi a najmanje jednom godišnje, redovna Skupština

Član  18

Skupštinu saziva Nadzorni odbor a u izuzetnim slučajevima i Uprava preduzeća,

Član  19

Članovi Skupštine će dobiti poziv za sjednicu Skupštine. Uz poziv svaki član Skupštine će dobiti dnevni red predviđen za sjednicu i prijedloge odluka koje trebaju o kojim će se raspravljati prema predviđenom dnevnom redu.

Član  20

Skupština može odlučivati ako ima najmanje 50% od ukupnog broja članova Skupštine.

Član  21

Ako se Skupština nije mogla održati zbog nedostatka kvoruma, Nadzorni odbor saziva novu Skupštinu najranije u roku od 15 dana sa istim dnevnim redom.

Član  22.

Skupština odlučuje dvotrećinskom većinom glasova od ukupnog broja prisutnih članova kada se radi o slijedećim pitanjima:

· o izmjenama i dopunama statuta,

· o povećanju i smanjenju osniovnog kapitala,

· statusnim promjenama preduzeća,

· izboru i opozivu članova i predsjednika Nadzornog odbora,

· o promjeni oblika i prestanku preduzeća,

· o raspodjeli dobiti,

O drugim pitanjima iz svog djelokruga, Skupština odlučuje prostom većinom glasova.

Skupština je dužna najkasnije u roku od 6 mjeseci od završetka poslovne godine odlučiti o izvještaju, rasporedu dobiti i pokriću gubitka za tu poslovnu godinu.

Skupština odlučuje i svoje odluke donosi javnim glasanjem.

Ovlaštenja Skupštine koja nisu taksativno nabrojana vrši Općinsaki načelnik

Član  23

Nadzorni odbor JKP "Vodovod i kanalizacija" d.o.o.  Velika Kladuša sastoji se od 5 (pet) članova. 

U Nadzorni odbor može biti imenovana osoba koja pored općih uslova predviđenih zakonom da posjeduje visoku ili višu stručnu spremu ili najmanje 5 (pet) radnog iskustva u struci.

Nadzorni odbor se imenuje na period od četiri godine. 

Za rad u Nadzornom odboru preduzeće je članovima Nadzornog odbora  dužno obezbjediti naknadu.

Nadzorni odbor, odnosno njegove članove, imenuje i razrješava Skupština preduzeća. Članovi Nadzornog odbora se imenuju u skladu sa važećim zakonskim i podzakonskim propisima.

Nadzorni odbor odluke donosi odluke većinom glasova.

Član  24

Nadzorni odbor ima slijedeće nadležnosti:

-     Nadzire rad preduzeća,

· Nadzire rad Uprave,

· Priprema poslovnike i predlaže ih Skupštini,

· Priprema Statut, nejgove izmjene i dopune i predlaže ih Skupštini,
· Priprema Etički kodeks i predlaže ga Skupštini,
· Vrši izbor kandidata Odbora za reviziju i podnosi prijedlog Skupštini za njihovo imenovanje,
· Daje prijedlog Skupštini za raspodjelu dobiti i pokriće gubitka,
· Podnosi Skupštini godišnji izvještaj o poslovanju preduzeća, koji obavezno sadrži izvješće revizora, izvješće o radu Nadzornog odbora i Odbora za reviziju i plan poslovanja za narednu poslovnu  godinu
· Obrazuje povremene komisije i utvrđuje njihov sastav i zadatke,
· Daje prijedlog za sazivanje Skupštine,
· Imenuje i razrješava članove Uprave,
· Daje ovlašćenja za aktivnosti koje su ograničene zakonom,
· Usvaja izvještaje o poslovanju Preduzeća po polugodišnjem i godišnjem obračunu sa bilansom stanja i bilansom uspjeha i izvještaj revizora,

· Daje upute direktoru za provođenje uviđaja u vezi sa uočenim nepravilnostima,

· Razmatra provedbeni propis za postupak nabake i nadzire njegovo provođenje,

· Odobrava kupovinu, prodaju, zamjenu, uzimanje u lizing, i druge transakcije imovinom, izravno ili posredstvom  supsidijarnih društava  u tijeku poslovne godine  u obimu od 15% do 33% knjigovodstvene vrijednosti imovine preduzeća ,

· Vrši i druge poslove utvrđene statutom Preduzeća, Odlukama i zaključcima  Skupštine,

Član  25

U cilju izvršavanja poslova iz svog djelokruga Nadzorni odbor donosi odluke, zaključke, uputstva, daje preporuke i zauzima stavove o pitanjima iz svoje nadležnosti.

Član  26

Nadzorni odbor ima obavezu osigurati donošenje poslovnika kojim se osiguravaju operativni i funkcionalni aspekti rada Nadzornog odbora i Uprave u skladu sa Zakonom o javnim preduzećima  u Federaciji BiH.

Član  27

Sjednice Nadzornog odbora održavaju se po potrebi a najmanje jednom u tri mjeseca.

Član  28

Nadzorni odbor ima obavezu i odgovornost da organizuje izradu vjerodostojnih računovodstvenih evidencija i finansijskih iskaza sačinjenih prema međunarodnim računovodstvenim i revizijskim standardima.

Član  29
Nadzorni odbor ima obavezu i odgovornost izraditi Etički kodeks te se pridržavati istog. Svako kršenje Etičkog kodeksa predstavlja osnov za razrješenje imenovanja člana Nadzornog odbora.
Član  30

Upravu JKP "Vodovod i kanalizacija" d.o.o.  Velika Kladuša  čini direktor i dva člana, izvršna direktora.

Član  31

Direktor se imenuje i razrješava od strane Nadzornog odbora odlukom većine otvorenim izborom tehnički najkvalifikovanijeg kandidata, u skladu sa operativnim i poslovnim potrebama preduzeća uz saglasnost Općinskog načelnika. Sva postavljenja će biti provedena na osnovu javnog konkursa, tako da mogu biti predmet ispitivanja od treće strane, koja nije učestvovala u izboru i postavljenju.

Član  32

Članove Uprave, izvršne direktore, imenuje i razrješava Nadzorni odbor na prijedlog direktora.

Član  33

Za direktora preduzeća može biti imenovana osoba koja pored općih uslova propisanih zakonom ispunjava i slijedeće uslove

· da posjeduje visoku (VSS) ili višu stručnu spremu (VŠS) tehničkog, ekonomskog ili pravnog smjera

· da  ima najmanje pet godina radnog iskustva u struci.

Član  34

Mandat direktora preduzeća traje četiri godine.

Član 35

Mandat direktora može prestati i prije isteka perioda od četiri godine i to:

· ostavkom,

· otkazom na osnovu odluke disciplinske komisije

· prestankom radnog odnosa u preduzeću po drugom osnovu

· nastupanjem smetnji za obavljanje funkcije direktora u skladu sa Zakonom

Član  36

U upravu ne može biti imenovano lice koje koje vrši funkciju u političkoj stranci.

Član  37

Uprava ima slijedeće nadležnosti:

· organizacija i vođenje poslova preduzeća,

· izvještavanje Nadzornog odbora preduzeća na zahtjev Nadzornog odbora,

· provedba Statuta i Etičkog kodeksa,

· izrada i realizacija planova poslovanja,

· izrada provedbenih propisa za postupak nabavki i i provedba važećih propisa u postupku nabavki,

· priprema prijedloga o raspodjeli dobiti,

· zapošljavanje i otpuštanje uposlenika prema Pravilniku o radu i važećim propisima,

· zastupanje preduzeća prema trećim licima,

· staranje i odgovornost za zakonitost rada preduzeća,

· implementacija Etičkog kodeksa u preduzeću,

· drugi poslovi neophodni za nesmetano za odvijanje organizacije i vođenje 

· poslovanja preduzeća.

Član  38

Jedino je Uprava nadležna za zaključivanje ugovora u ime JKP "Vodovod i kanalizacija" d.o.o.  Velika Kladuša .

Član 39

Pojedinačni član Uprave nema ovlaštenje zaključiti ugovor ili niz vezanih ugovora čija stvarna ili procijenjena vrijednost prelazi 10.000,00 KM.

Član  40

Uprava nema ovlaštenje zaključiti ugovor ili niz vezanih ugovora čija stvarna ili procijenjena vrijednost prelazi 50.000,00 KM, bez prethodne pribavljene pismene saglasnosti Nadzornog odbora.

Član  41

Članovi Uprave obavljaju poslove iz svoje nadležnosti u interesu preduzeća i u skladu sa Etičkim kodeksom.

Član  42

Svako kršenje pravila Etičkog kodeksa predstavlja osnov za otkaz članu Uprave.

Član  43

U cilju izvršavanja poslova iz djelokruga Uprave, Direktor donosi naredbe, odluke i riješenja, izdaje naloge i upustva u skladu sa svojim nadležnostima.

VI – IZVJEŠTAVANJE I OGRANIČENJA OVLAŠTENJA

Član  44

Povezanim licima  sa preduzećem smatraju se:

· članovi Uprave i članovi Nadzornog odbora su povezana lica u smislu svakog postupka poduzetog u skladu sa Zakonom o javnim nabavkama Bosne i Hercegovine,

· članovi uže porodice povezanih lica do trećeg stepena krvnog srodstva ili tazbine, odnosno lica koja žive u istom domaćinstvu sa povezanim licima

· pravna lica u kojima povezano lice ima interes.

Član  45

Povezano lice ne smije stupati u stvarne ili očigledne sukobe interesa sa javnim preduzećem u ličnim i profesionalnim odnosima.

Član  46

Povezano lice će omogućiti Nadzornom odboru uvid u sve transakcije ili odnose koje bi mogle dovesti do sukoba interesa.

Član  47

JKP "Vodovod i kanalizacija" d.o.o.  Velika Kladuša nije dozvoljeno da prilikom poslovanja povezanim licima nudi povoljnije uslove od onih koje nudi drugim licima koja nisu povezana sa preduzećem.

Član  48

Ako povezano lice zna ili je moralo znati da je neko drugo lice djelovalo u suprotnosti sa odrebama ovog Statuta, to povezano lice je o tome dužno da odmah obavijesti Upravu i  Nadzorni odbor.

Član  49

Struktura izvještavanja, odnosno hijerarhija u JKP «Vodovod i kanalizacija» d.o.o.  Velika Kladuša , je kako slijedi:

· Članovi Uprave imaju obavezu izvještavati Nadzorni odbor,

· Nadzorni odbor  vrši nadzor nad Upravom i može tražiti od Uprave dostavljanje pismenog izvještaja o konkretnim aspektima operativnog djelovanja ili o određenim transakcijama. Uprava je dužna takav izvještaj dostaviti najkasnije u roku od 15 dana od zaprimljenog zahtjeva,

· Nadzorni odbor ima pravo opozvati člana Uprave,

· Skupština ima pravo opozvati člana Nadzornog odbora,

· Uprava ima ovlaštenje za opoziv ugovora o radu zaposlenika, odnosno za njegov raskid,

· Opoziv pojedinih članova organa upravljanja i ugovora o radu se može provesti isključivo sa odgovorajućom procedurom predviđenom Pravilnikom i u skladu sa važećim zakonskim propisima.

VII – ZASTUPANJE PREDUZEĆA

Član  50

JKP "Vodovod i kanalizacija" d.o.o.  Velika Kladuša zastupa Direktor i drugi članovi Uprave.

Član  51

Direktor preduzeća može pismeno ovlastiti jednog od izvršnih direktora ovlastiti jednog od izvršnih dorektora da ga zamjenjuju u slučaju njegove spriječnosti da vrši utvrđena ovlaštenja.

Član  52

Ovlašćenja zastupnika JKP "Vodovod i kanalizacija" d.o.o.  Velika Kladuša, odnosno njihova ograničenja, biće upisana u registar nadležnog suda.

Član  53

Zastupnik preduzeća u odnosu na preduzeće koje zastupa dužan je da se pridržava ovlaštenja datih Statutom i odlukom nadležnih organa.

Član  54

Zastupnik preduzeća   može, u okviru svojih ovlaštenja, dati drugom licu pismeno punomoćje za zastupanje preduzeća samo uz pismenu saglasnost Nadzornog  odbora.

Član  55

U odnosima između JKP "Vodovod i kanalizacija" d.o.o.  Velika Kladuša i Osnivača, Općinskog vijeća Općine Velika Kladuša , Osnivača zastupa Općinski načelnik.

VII – USVAJANJE I PRIMJENA ETIČKOG KODEKSA

Član 56

12.1. JKP "Vodovod i kanalizacija" d.o.o.  Velika Kladuša je dužno, u skladu sa Zakonom o javnim preduzećima u Federaciji BiH, usvojiti Etički kodeks koji predstavlja integralni dio obaveza  i odgovornosti članova Uprave i Nadzornog odbora za cijelo vrijeme trajanja njihovog angažmana u preduzeću.

Član  57

Etički kodeks JKP "Vodovod i kanalizacija" d.o.o.  Velika Kladuša sadržavaće pravila o sukobu interesa, povezanim licima, povjerljivosti, fer postupanju, zaštiti i ispravnoj upotrebi sredstava preduzeća, prijavljivanju nezakonitog ili neetičkog ponašanja, unutrašnjoj trgovini, odobravanju kredita povezanim licima i članovima Nadzornog odbora i sl.

Član  58

Kršenje pravila usvojenog Etičkog kodeksa preduzeća predstavljat će osnov za opoziv odnosno otkaz pojedine funkcije na osnovu provedenog disciplinskog postupka.

IX – RASPODJELA DOBITI I NAČIN POKRIVANJA GUBITAKA

Član 59

U svakoj finansijskoj godini, Uprava preduzeća će na bazi utvrđenog profita izraženog u revidiranom finansijskom izvještaju utvrđenom u skladu sa važećim propisima, odlučiti o raspodjeli dobiti preduzeća.

Član  60

Prilikom odlučivanja o iznosu koji može biti raspoređen Uprava preduzeća će voditi računa o o instrukcijama datim datim od strane odbora za reviziju te ukupnim obavezama preduzeća u godini  na koju se raspodjela dobiti odnosi, uključujući i iznos neophodan za realizaciju poslovnog plana za narednu finansijsku godinu, kao i 

iznos neophodan za investicije i očekivano održavanje i rast preduzeća.

Član  61

Ukoliko preduzeće na kraju godine iskaže gubitak, isti se može pokrivati iz obaveznih rezervi preduzeća te na druge načine utvrđene zakonom.

Član  62

Uprava preduzeća nije ovlaštena izdvajati iz rezerve više od jedne polovine neto profita raspoloživog za raspodjelu.

X – POSTUPAK NABAVE

Član  63

Svi postupci nabave od strane preduzeća biće provedeni uz strogo poštivanje odredaba Zakona o javnim nabavkama u Bosni i Hercegovini.

Član  64

Uprava preduzeća je dužna u pogledu nabave:

· donijeti upustvo i pravilnik koji će regulirati postupak nabave u skladu sa važećim propisima,

· nadzirati zaposlenike preduzeća u implementaciji propisa o nabavi, te odredaba uputstava i pravilnika o nabavi preduzeća,

· učestvovati u radu Komisije za nabave za sve nabave propisane odrebama važećih propisa o nabavi,

· pripremati izvještaje o postupcima nabave zahtjevanim prema važećim propisima o nabavi,

· podnijeti izvještaj o nabavi Odboru za reviziju i Nadzornom odboru u roku od 15 dana od dana zaključenja Ugovora o nabavi,

član  65

Nadzorni odbor dužan je u pogledu nabave vršiti:

· pregled uputstava i pravilnika za postupak nabavke u smislu usaglašenosti istog sa važećim propisima o nabavi,

· nadzor nad radom Uprave i zaposlenika u pogledu primjene uputstva i pravilnika o postupku nabave u preduzeću,

· pregled izvještaja o nabavi te priprema izvještaja o mogućoj prevari i zloupotrebi od strane nadležnih tijela preduzeća,

Član  66

U postupku nabave Odbor za reviziju odgovoran je za mjesečni pregled izvještaja o nabavi te pismano izvještavanje Skupštine ili drugog nadležnog tijela preduzeća o bilo kakavom kršenju važećih propisa o nabavkama.

Član  67

Ukoliko Nadzorni odbor, na osnovu izvršene kontrole i pregleda izvještaja, nađe da je u postupku nabave došlo do kršenja važećih propisa o nabavi i Etičkog kodeksa  predložiće trenutno otpustanje s posla odgovornog lica.

Član  68

Za provođenje mjera predloženih od strane Nadzornog odbora odgovorna je Uprava preduzeća.

XI – PLANIRANJE POSLOVANJA PREDUZEĆA

Član 69

Uprava preduzeća, koristeći se dobrom poslovnom praksom će planirati razvoj javnog preduzeća pripremom trogodišnjeg plana poslovanja. Nakon usvajanja trogodišnjeg plana poslovanja isti će biti predočen glavnom revizoru i ministarstvu nadležnom za javna preduzeća.

Član  70

Plan poslovanja preduzeća će obavezno sadržavati:

· predviđanje prihoda i rashoda,

· kapitalne izdatke predviđene za period obuhvaćen planom,

· izvor finansija za previđene kapitalne izdatke,

· sve zajmove i kredite čije uzimanje planirano u periodu koji plan poslovanja obuhvata,

· garnacije čije uzimanje predloženo za osiguranje zajmova, odnosno kredita,

· prijedloge za osnivanje ili kupovinu drugih preduzeća, uključujući i kadrovske potrebe u slučaju osnivanja, odnosno kupovine preduzeća,

· prijedloge za korištenje dobiti, prihoda u periodu obuhvaćenom planom,

· predviđene finansijske i druge izvještaje,

· zapošljavanje i kao i predviđene troškove za to.

Član  71

Plan poslovanja će za period za koji je donesen, predstavljati osnov poslovnih aktivnosti preduzeća. Uprava će godišnje usklađivati plan poslovanja radi prilogađavanja plana poslovanja tržišnim uslovima.

XII – OSNIVANJE I KUPOVINA DRUGIH PREDUZEĆA

Član 72

Preduzeće može osnivati ili kupovati druga preduzeća pod uvijetom da za to postoji odluka Skupštine preduzeće i da su ispunjeni slijedeći uvijeti:

· da je preduzeće koje se osniva ili kupuje direktno vezano za djelatnosti koju javno preduzeće osniva odnosno kupuje,

· ako će se osnivanjem odnosno kupovinom drugog preduzeća ostvariti direktna korist preduzeću, odnosno ako će se kupovinom ili osnivanje novog preduzeća ostvariti racionalnije korištenje postojećih kapaciteta preduzeća.

XIII – PRIMJENA KNJIGOVODSTVENIH I FINNSIJSKIH  STANDARDA

Član  73

Nadzorni odbor preduzeća ima obavezu i odgovornost da:

· organizuje pripremu istinitih računovodstvenih izvještaja i finansijskih iskaza, sačinjenih u skladu sa Međunarodnim računovodstvenim standardima, kao i propisima o računovodstvenim i revizorskim standardima Federacije Bosne i Hercegovine, iz kojih su vidljive pozicije preduzeća koje su otvorene za pregled od strane svih lica koje imaju pravni interes u poslovanju preduzeća,

· nadzire odbor za reviziju te interne revizore u njihovom radu, zadacima i izvještajima,

· nadzire Upravu u primjenu preporuka datih od strane revizora u datim rokovima,

· pregled završnog izvještaja revizora.

Član  74

Uprava ima obavezu i odgovornost da izvršava preporuke revizora u datim rokovima za izvršenje.

XIV – REZERVE JAVNOG PREDUZEĆA

Član 75

JKP "Vodovod i kanalizacija" d.o.o.  Velika Kladuša formira obavezne rezerve.

U obavezne rezerve se svake finansijske godine od dobiti koju preduzeće ostvari unosi najmanje 5%, dok rezerve ne dostignu 20% od ukupnog osnovnog kapitala preduzeća.

XV – ZAŠTITA ŽIVOTNE SREDINE

Član  76

JKP "Vodovod i kanalizacija" d.o.o.  Velika Kladuša je dužno u obavljanju svoje djelatnosti i poslova poduzimati sve mjere zaštite i unapređenja životne sredine u skladu sa važećim propisima.

XVI – ODBOR ZA REVIZIJU

Član  77

JKP "Vodovod i kanalizacija" d.o.o.  Velika Kladuša je dužno formirati odbor za reviziju.

Član  78

Glavni revizor će imenovati direktora odjeljenja interne revizije, koji će obavljati funkciju člana Odbora za reviziju bez prava glasa u ovom Odboru.

Član  79

Odbor za reviziju je sastavljen od tri člana. Član odbora za reviziju ne može biti lice koje ima finansijski ili drugi interes u preduzeću.

Član  80

Odbor za reviziju ima slijedeće obaveze i odgovornosti:

· imenovati vanjskog revizora,

· imenovati direktora odjela za internu reviziju na osnovu javnog konkursa za izbor najbolje kvalifikovanog kandidata,

· razmotriti godišnju studiju rizika i plan revizije u kojima su prikazane pojedinosti u pogledu rizičnih područja i revizija koje će se izvršiti,

· razmatra studiju rizika i plan revizije  i postiže sporazum sa glavnim revizorom po pitanju obrade, u slučaju kada je glavni revizor imenovao direktora odjela za internu reviziju,

· osigurati da odjel za internu reviziju izvrši svoj posao u skladu sa planom revizije,

· osigurati da interne kontrole u preduzeću budu adekvatne i da funkcioniraju kakao je predviđeno,

· osigurati da odjel za internu reviziju obavlja svoje obaveze u skladu sa međunarodnim revizorskim standardima.

Član  81

Uprava je dužna i odgovorna za realizaciju preporuka Odbora za reviziju u rokovima koje u pogledu realizacije preporuči Odbor za reviziju.

Član  82

Direktor odjeljenja za internu reviziju je dužan  i odgovoran za:

· uspostavu Odjela za internu reviziju odgovarajućeg obima potrebnog da se adekvatno obavljaju dužnosti predviđene statutom,

· ispunjavanje isključive nadležnosti za odabir i rukovođenje licima zaposlenim u odjeljenju.

Član  83

Uprava je dužna i odgovorna:

· za obezbjeđenje adekvatnih objekata s ciljem da se omogući Odjeljenju za internu reviziju da funkcioniše i da mu se omogući neometano obavljanje posla,

· da obezbjedi da  bez izuzetaka Odjeljenje za internu reviziju ima potpuni i cjelovit uvid u svu evidenciju preduzeća.

Član  84

Odjel za internu reviziju ima slijedeće dužnosti i odgovornosti:

· podnese godišnju studiju rizika i plan revizije Odboru za reviziju koja sadrži detaljan prikaz rizičnih područja i revizija koje će biti izvršene,

· obavlja svoje dužnosti u skladu sa Međunarodnim standardima revizije.

Član  85

Cjelokupno osoblje Odjela za internu  reviziju su zaposlenici preduzeća.

Član  86

Organi upravljanja preduzećem su dužni sarađivati sa članovima Odbora za reviziju te učiniti dostupnim sve dokumente te finansijske i računovodstvene iskaze na zahtjev Odbora.

Član  87

Odbor za reviziju odgovara direktno Skupštini javnog preduzeća.

XVII – ZABRANJENE I OGRANIČENE AKTIVNOSTI JAVNOG PREDUZEĆA

Član  88

Preduzeću nije dozvoljeno:

· davanje kredita ili pozajmica zaposlenicima preduzeća ili trećim licima ili davanje garancija ili osiguranja za kredite,

· davanje donacija u suprotnosti sa važećim propisima,

· isplaća plate zaposlenicima na listi čekanja,

· učešće u postupku nabavke u svojstvu ponuđača bilo kojeg lica koje pripremilo poziv na tender,

· vršenje izmjena i dopuna bilo kojeg ugovora o nabavci, osim ako nisu izvršene u skladu sa važećim propisima o nabavci,

· prihvat plaćanja sredstvom koje zamjejuje novac, plaćanje u naturi ili gotovinskom ekvivalentu,

· investiranje tekućih sredstava preduzeća, osim kada se radi o odobrenim investicijama, 

· zaključenje ugovora u vrijednosti većoj od 10.000,00 KM bez saglasnosti Uprave, 

· obnavljanje ili materijalno mijenjanje  postojećih zajmova dodijeljenih povezanim licima ili trećim stranama.

Član  89

Preduzeće može poduzimati slijedeće aktivnosti samo uz pismenu saglasnost Nadzornog odbora:

· izmirenje duga prema povjeriocu plaćanjem duga trećem licu, ugovor o cesiji,

· prebijanje duga sa trećeom stranom koja je istovremeno povjerilac i dužnik preduzeća, ugovor o prostoj kompenzaciji,

· izmirenje duga prema preduzeću u slučaju da dužnik plaća povjeriocu preduzeća,

· otpis dugovanja.

Član  90

Nadzorni odbor i Uprava imaju obavezu i odgovornost da osiguraju da preduzeće postupa u skladu sa članom 22. Statuta.

XVIII – PRIJELAZNE I ZAVRŠNE ODREBE

Član  91

Preduzeće ima obavezu najkasnije 30 dana od donošenja Statuta da uskladi ostale akte preduzeća sa Statutom.

Član  92

Na pitanja koja nisu regulirana ovim Statutom primjenjivaće se odredbe Zakona o javnim preduzećima u Federaciji BiH, Zakona o privrednim društvima i Zakona o radu te drugi važeći propisi iz oblasti koju regulišu.

Član  93

Ovaj Statut stupa na snagu danom donošenja od strane Skupštine preduzeća.

Predsjednik Skupštine
